
				এই পাতাটির মুদ্রণ সংশোধন করা প্রয়োজন। 
84 a স্বামীজীর বাণী ও রচনা
বিলীন হয়ে ষায়, জীবন দ্রুতগতিতে চলে যায়, শক্তি লোপ পেয়ে যায়, কিন্তু প্রভু চিরদিনই থাকেন—প্রেম চিরদিনই থাকে। যদি এই দেহযন্ত্রটাকে ঠিক রাখতে পারায় কিছু গৌরব থাকে, তবে দেহের অমুখের সঙ্গে সঙ্গে আত্মাতে অমুখের ভাব আসতে না দেওয়া আরও গৌরবের কথা। জড়ের সঙ্গে কোন সম্পর্ক না রাখাই—তুমি যে জড় নও তার একমাত্র প্রমাণ । ,
ঈশ্বরে লেগে থাকো—দেহে বা অন্য কোথাও কি হচ্ছে, কে গ্রাহ করে ? যখন নানা বিপদ দুঃখ এসে বিভীষিকা দেখাতে থাকে, তখন বলো, হে আমার ভগবান, হে আমার প্রিয় ; যখন মৃত্যুর ভীষণ যাতনা হ’তে থাকে, তখনও বলো, হে আমার ভগবান, হে আমার প্রিয় ; জগতে যত রকম দুঃখ বিপদ আসতে পারে তা এলেও বলে, “হে ভগবান, হে আমার প্রিয়, তুমি এইখানেই রয়েছ, তোমাকে আমি দেখছি, তুমি আমার সঙ্গে রয়েছ, তোমাকে আমি অনুভব করছি। আমি তোমার, অামায় টেনে নাও, প্রভু ; আমি এই জগতের নই, আমি তোমার—তুমি আমায় ত্যাগ ক’রো না । হীরার খনি ছেড়ে কাচখণ্ডের অন্বেষণে ষেও না । এই জীবনটা একটা মস্ত স্থযোগ— তোমরা কি এই সুযোগ অবহেলা ক’রে সংসারের মুখ খুজতে যাবে ? তিনি সকল আনন্দের প্রস্রবণ—সেই পরম বস্তুর অনুসন্ধান কর, সেই পরম বস্তুই তোমাদের জীবনের লক্ষ্য হোক, তা হ’লে নিশ্চয়ই সেই পরম বস্তু লাভ করবে। সর্বদা আমার আশীৰ্বাদ জানবে।
বিবেকানন্দ
> obr (হেল ভগিনীগণকে লিখিত )
গ্রীন একার* ১১ই আগস্ট, ১৮৯৪ প্রিয় ভগিনীগণ,
এ যাবৎ গ্রীনএকারেই আছি । জায়গাটি বেশ লাগলো। সকলেই খুব সহৃদয়। কেনিলওয়ার্থের মিসেস গ্র্যাট নামী এক চিকাগোবাসিনী মহিলা আমার প্রতি বিশেষ আকৃষ্ট হয়ে পাচশত ডলার দিতে চান। আমি প্রত্যাখ্যান করেছি। আমায় কিন্তু কথা দিতে হয়েছে যে, অর্থের প্রয়োজন হলেই তাকে জানাব। আশা করি, ভগবান আমাকে সেরূপ অবস্থায় ফেলবেন না। একমাত্র

